वीडियो प्रतिलेख: किराए पर आवास लेना: अवस्था रिपोर्ट
शीर्षक: किराए पर आवास लेना: अवस्था रिपोर्ट
लंबाई: 1:05 मिनट 
प्रतिलेख शुरू होता है
विवरण (Description): वीडियो शुरू होता है - शब्द "किराये पर आवास लेना: अवस्था रिपोर्ट" एक सफ़ेद पृष्ठभूमि पर दिखाई देते हैं, और साथ में उपभोक्ता मामले विक्टोरिया का लोगो भी दिखाई देता है। 
दृश्य बदलता है और एक महिला एक घर में खड़ी हुई दिखाई देती है। दीवार पर एक दरार बननी शुरू होती है, और उसके चेहरे पर चिंता के भाव उभर आते हैं। 
वॉइसओवर (Voiceover): आवास में प्रवेश करने से पहले किसी भी समस्या या समस्याओं का पता लगाने के लिए संपत्ति की जाँच कर लें।
विवरण (Description): दो हाथ दिखाई देते हैं, एक हाथ ने 'अवस्था रिपोर्ट' के शीर्षक वाला एक पृष्ठ पकड़ा हुआ है, दूसरे हाथ में एक पेन है। 
वॉइसओवर (Voiceover): आपको मकान-मालिक या एजेंट से अवस्था रिपोर्ट कहा जाने वाला एक कागज़ का टुकड़ा मिलेगा।
विवरण (Description): दस्तावेज़ पर 'विंडोज़' और 'लाइट्स' के शीर्षक वाली दो श्रेणियाँ दिखाई देती हैं, जिनमें एक खिड़की/लाइट ग्लोब का चित्र है और प्रत्येक के बगल में एक चेकबॉक्स है। लाइट्स चेकबॉक्स पर एक सही का निशान लगाया जाता है, जबकि विंडोज़ पर एक क्रॉस लगाया जाता है। 
वॉइसओवर (Voiceover): यह आपके लीज़ पर हस्ताक्षर करते समय किराए की संपत्ति की अवस्था को दर्शाती है। उदाहरण के लिए, अवस्था रिपोर्ट में यह बताया जाएगा कि क्या दीवारें, फर्श या खिड़कियाँ गंदी हैं, क्या बिजली की रोशनी काम नहीं कर रही है, या फिर क्या पर्दे टूटे-फूटे हुए हैं।
विवरण (Description): पेन वाला हाथ पृष्ठ के नीचे की ओर जाता है और हस्ताक्षर करता है। एक पल के लिए पृष्ठ थोड़ा सा सरकता है जिससे यह दिखाया जा सके कि इसके नीचे एक प्रति है। 
वॉइसओवर (Voiceover): मकान-मालिक या एजेंट को अवस्था रिपोर्ट पर हस्ताक्षर करने चाहिए और आपके आवास में प्रवेश करने से पहले इसकी दो प्रतियाँ देनी चाहिए।
विवरण (Description): पेन 'लाइट्स' के बगल में स्थित सही के निशान के ऊपर क्रॉस बनाता है, पृष्ठ पर लाइट ग्लोब के चिह्न के चारों ओर एक गोला बनाता है और उसके नीचे 'किचन लाइट को बदलने की ज़रूरत है' नोट लिखता है। 
वॉइसओवर (Voiceover): अवस्था रिपोर्ट को सावधानी से पढ़ें, और इस बात की जाँच करें कि यह सही है या नहीं। यदि रिपोर्ट में कुछ गलत दिखाया गया है, तो आप इसे बदल सकते/सकती हैं। उदाहरण के लिए, अगर कुछ गंदा है, टूटा-फूटा है या काम नहीं कर रहा है, तो आप इसे लिख सकते/सकती हैं।
विवरण (Description): दृश्य बदलता है और घर में दीवार पर दरार के बगल में खड़ी हुई महिला (जो वीडियो के आरंभ में थी) दिखाई देती है। वह अपने फोन को उठाकर दरार की एक तस्वीर खींचती है। 
वॉइसओवर (Voiceover): हरेक कमरे की तस्वीरें खींचना एक अच्छा विचार होता है।
विवरण (Description): दृश्य बदलता है और वही महिला दूसरे कमरे में एक बड़े आकार की दराजों वाली अलमारी के बगल में खड़ी हुई दिखाई देती है। एक दराज खुलता है, और वह दराज में 'अवस्था रिपोर्ट' शीर्षक वाला दस्तावेज़ रखती है। 
वॉइसओवर (Voiceover): अवस्था रिपोर्ट की एक प्रति अपने पास रखें।
विवरण (Description): घर के अंदर दरार वाली दीवार के बगल में महिला और पुरुष खड़े हुए हैं। पुरुष दरार की ओर इशारा करता है, महिला अपने सिर को हिलाती है और अवस्था रिपोर्ट की ओर इशारा करती है – जिसके साथ दरार की एक तस्वीर संलग्न है। पुरुष उससे अवस्था रिपोर्ट लेता है। 
वॉइसओवर (Voiceover): अगर इस बारे में कोई विवाद हो कि सफाई या नुकसान के लिए किसे भुगतान करना होगा - आपको या मकान-मालिक को – तो इसे सबूत के रूप में इस्तेमाल किया जा सकता है। अंत में, अवस्था रिपोर्ट पर हस्ताक्षर करें और इसे अपने मकान-मालिक या एजेंट को वापिस दे दें।
विवरण (Description): स्क्रीन के नीचे की ओर एक रंगीन पट्टी दिखाई देती है। इसमें एक टेक्स्ट दिखाई देता है, जिसमें कहा जाता है "आवास में प्रवेश करने के 3 दिन बाद" 
वॉइसओवर (Voiceover): आवास में प्रवेश करने के बाद आपके पास 3 दिन का समय होता है जिसके अंदर आपको यह करना होता है। 
विवरण (Description): स्क्रीन का रंग सफेद हो जाता है और उपभोक्ता मामले विक्टोरिया का लोगो , और साथ ही सीएवी वेबसाइट का यूआरएल और संपर्क नंबर दिखाई देता है।
वॉइसओवर (Voiceover): सूचना और सलाह के लिए Consumer Affairs Victoria से संपर्क करें।
